
Татарстан Республикасы Балык Бистәсе муниципаль 

районы Башкарма комитетының 2013 елның 23 

сентябрендәге 202пи номерлы карары белән 

расланган мәктәпкәчә белем бирү программасын 

гамәлгә ашыручы мәгариф оешмаларына йөрүче 

балалары булган  гражданнарга компенсация 

түләүләре бирү тәртибенә үзгәрешләр кертү турында 

 

Татарстан Республикасы Хезмәт, халыкны эш белән тәэмин итү һәм 

социаль яклау министрлыгы тәкъдимнәрен исәпкә алып, мәктәпкәчә белем бирү 

программасын гамәлгә ашыручы белем бирү оешмаларына йөрүче балаларга 

социаль ярдәм күрсәтү максатларында һәм «Россия Федерациясендә мәгариф 

турында» 2012 елның 29 декабрендәге 273-ФЗ номерлы Федераль закон, 

«Мәгариф турында» 2013 елның 22 июлендәге 68-ТРЗ номерлы Татарстан 

Республикасы Законы, Татарстан Республикасы Балык Бистәсе муниципаль 

районы Уставы нигезендә КАРАР БИРӘМ: 

1.Татарстан Республикасы Балык Бистәсе муниципаль районы Башкарма 

комитетының 2013 елның 23 сентябрендәге 202пи номерлы карары белән 

(Татарстан Республикасы Балык Бистәсе муниципаль районы Башкарма 

комитетының 2014 елның 6 февралендәге 17 пи номерлы, 2014 елның 20 

февралендәге 28  пи, 2015 елның 25 феврале, 61 пи номерлы карарлары белән 

кертелгән үзгәрешләр белән) расланган мәктәпкәчә белем бирү мәгариф 

программасын гамәлгә ашыручы белем бирү оешмаларына йөрүче,  балаларга 

компенсацион түләүләр бирү тәртибенә   түбәндәге үзгәрешләр кертергә: 

1.1. 1.3 пунктны киләсе редакциядә бәян итәргә: 

«1.3.Гаиләнең җан башына уртача кереме компенсация алу хокукын 

билгеләгәндә, «Гаиләнең җан башына туры килә торган керемнәрен исәпкә алу 

һәм аларны аз керемлеләр дип тану һәм аларга дәүләт социаль ярдәм күрсәтү 

өчен ялгыз яшәүче гражданның керемен исәпләү тәртибе турында» 2003 елның 

5 апрелендәге 44-ФЗ номерлы Федераль законның 5- 14 статьяларында, Россия 

Федерациясе Хөкүмәтенең 2003 елның 20 августындагы 512 номерлы карары 

белән расланган  гаиләнең җан башына уртача керемен һәм ялгыз яшәүче 

гражданның керемен исәпләгәндә исәпкә алына торган керем төрләре 

исемлегендә күрсәтелгән керем төрләрен исәпкә алып, билгеләнгән кагыйдәләр 

буенча исәпләнә.  

Компенсацияне билгеләү өчен гаиләнең уртача кереме барлык кирәкле 

документлар белән компенсация билгеләү турында гариза бирү айыннан алдагы 

соңгы өч календарь айда билгеләнә  (алга таба - исәпләү чоры). 

Гаиләнең җан башына туры килә торган уртача керемен аерым яки бергә 

яшәүгә бәйсез рәвештә билгеләгәндә алучы ире (хатыны) булган 

гражданнарның керемнәре исәпкә алына. 

Хисап чорында гаиләнең уртача кереме гаиләнең уртача айлык җыелма 

керемен гаилә әгъзалары санына бүлеп исәпләнә. 

Хисап чорында гаиләнең уртача айлык җыелма кереме барлык гаилә 

әгъзаларының уртача айлык керемнәренә тигез. 

Гаилә әгъзаларының уртача айлык кереме исәп-хисап чорында алынган 

керем күләмен бу керемнәр булган айлар санына бүлеп билгеләнә." 

2. Әлеге карарны http://pravo.tatarstan.ru. веб-адресы буенча Интернет 

мәгълүмат-телекоммуникация челтәрендәге “Татарстан Республикасының 

хокукый мәгълүмат рәсми порталы”нда һәм Татарстан Республикасы Балык  

Бистәсе муниципаль районының http://ribnaya-sloboda.tatarstan.ru. веб-адресы 

буенча Интернет мәгълүмат-телекоммуникация челтәрендәге рәсми сайтында 

игълан итәргә. 

3. Әлеге карарның үтәлешен контрольдә тотуны үз өстемдә калдырам. 

 

 

Җитәкче                                                          Р.Х.Хәбибуллин 

 

 
 

 

 

 
 


